
«Elektr energiya nazorati va hisobining avtomatlashtirilgan tizimi» fanini
o‘qitilishidan magsad — elektr iste’molchilarni kerakli migdorda va ruxsat etilgan
sifat darajasida elektr energiyasi bilan ta’minlab, uni nazorat qilish hamda
hisoblashni avtomatlashtirib beruvchi elektr ta’minot tizimini o‘rganishdan

iboratdir.

«Elektr energiyasi nazorati va hisobining avtomatlashtirilgan tizimi» fanini
o‘rganishning asosiy vazifalari—talabalar konchilik sanoati elektr ta’minotida elektr
energiyasi nazoratini avtomatik qurish yo‘llarini, shu tizimda ishlatiladigan elektr
uskunalarini to‘g‘ri tanlash masalalarini, elektr ta’minoti tizimida elektr energiyasi

nazorati va hisobining avtomatlashtirilgan tizimi masalalarini o‘zlashtirishidir.

Energiya resurslarining rivojlangan savdosi ma’lumotlarni o‘lchash, yig‘ish
va qayta ishlash bosgichlarida inson ishtirokini minimumga olib keladigan va
energiya resurslarini yetkazib beruvchi tomonidan ham, iste’molchi tomonidan
ham turli tarif tizimlariga ishonchli, anig wva ixcham moslashtirilgan
avtomatlashtirilgan tizimli energiyani hisoblashdan foyda- lanishga asoslangan
tizimlarni tadbiq etishni talab qilmoqda. Shu magsadda iste’molchilar hamda
ta’minotchi korxonalar o‘z obyektlarida elektr energiya nazorati va hisobining

avtomatlashtirilgan tizimini tashkil giladilar.

Elektr energiyasi nazorati va hisobining avtomatlashtirilgan tizimi bu —
nazorat, o‘lchov qurilmalari, aloqa kommunikatsiyalari (ma’lumotlarni uzatish
tarmog‘1), EHM va dasturiy ta’minot (DT)dan tashkil topgan energiya iste’moli
jarayonini avtomatik boshqgarish va avtomatik hisobga olishni tashkil etish uchun

mo‘ljallangan texnik va dasturiy vositalar majmuidir.

Elektr energiyasi nazorati va hisobining avtomatlashtirilgan tizimi tarkibiga
quyidagilar kiradi:

- elektr energiya va quvvat hisoblagichlari (ragamli, interfeysli yoki impuls

chiqishli);

-ma’lumotlarni yig‘ish va uzatish qurilmasi (multipleksorlar, telesum-

matorlar va boshgalar);

- kommunikatsiyalar (kommutatsiyalanadigan telefon kanallari, ajratil- gan

telefon kanallari, GSM, GPRS, radiokanallar va boshqalar);

-aloga apparaturalari (modemlar, radiomodemlar, multipleksorlar va

boshqgalar);

- maxsus dasturly ta’minot o‘rnatilgan EHM (iste’molchilar hisoblagich-
laridan ma’lumotlarni yig‘ish va tahlil qilish hamda boshqa korxonalar yoki elektr

energiyasini yetkazib beruvchi bilan o‘lchov ma’lumotlarini almash- tirish uchun).

Elektr energiyasi nazorati va hisobining avtomatlashtirilgan tizimi

funksiyasiga quyidagilar Kiradi:

- elektr energiyasi haqida ma’lumotlarni yozish;
- hisoblagichlardagi arxiv yozuvlar va tizimning o0°‘z-0‘zini avtomatik
tekshirish ma’lumotlarini saqlash va nazorat qilish;

- konsentrator, terminal va hisoblagich parametrlarini o‘rnatish;

- masofadan o‘qish, elektr ta’minotini uzish-ulashni nazorat qilish va iste’mol
darajasini nazorat qilish;
- avtomatik va avtomatik bo‘lmagan so‘rov;
- lintyalardagi isroflar va elektr energiyasi o‘g‘irlanishlarining oldini olish;
- operator vakolatlarini cheklash;
- normal bo‘lmagan jarayonlar haqida hisobot;
- tagsimlash tarmog‘ining sxemasini aks ettirish;
-har bir faza ma’lumotlarini hisobga olish va har bir faza bo‘yicha
muvozanatning buzilish holatlarini aniglash;
- ko*p tariflilik;
- turli hodisalar hagida avtomatik ogohlantirish;
- iste’mol quvvati darajasini nazorat qilish;
- barcha ma’lumotlarni izlash va chiqarish.

1-rasm. Elektr energiyasi nazorati va hisobining avtomatlashtirilgan tizimi

pog‘onalari.

Elektr energiyasi nazorati va hisobining avtomatlashtirilgan tizimining barcha
pog‘onalari o‘zaro aloga kanallari yordamida bog‘langan. BO‘A, MYTQ yoki

ma’lumotlarni yig‘ish markazlari (MYM), pog‘onalari alogalari uchun standart

interfeyslar (RS turdagi, UPIIC va boshqalar) bo‘yicha to‘g‘ridan-to‘g‘ri
bog‘lanish ishlatiladi. Uchinchi pog‘ona ma’lumotlarini yig‘ish markaziy MYTQ
lar, uchinchi va to‘rtinchi pog‘onalar ma’lumotlarini yig‘ish markazlari ajratilgan
kommutatsiyalanadigan aloqa kanallari bo‘yicha yoki lokal tarmoq bo‘yicha

ulanishi mumkin.

To‘g‘ri  simli aloqali elektr energiyasi nazorati va hisobining

avtomatlashtirilgan tizimi.
To‘g‘ri simli aloga qo‘llaniladigan elektr energiyasi nazorati va

hisobining avtomatlashtirilgan tizimi sxemasi eng sodda va eng ko‘p tarqal-
gan hisoblanadi. Qurilmalarga kam sarf-xarajat bo‘lganda korxona energetigi real
vaqt oralig‘ida barcha sexlar va bo‘limlardagi elektr energiya iste’molini kuzatish

imkoniyatiga ega bo‘ladi.

2-rasm. To‘g‘ri simli aloqali elektr energiyasi nazorati va hisobining

avtomatlashtirilgan tizimi

